
	Առարկության,
առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	2.
	3.
	4.

	ՀՀ 
գյուղատնտեսության նախարարի`
17.12.2016թ.

թիվ ՍԿ/ԱՇ/1184-16 գրություն

	Առաջարկվում է խմբագրել նախագծի  1-ին կետի 2-րդ, 3-րդ և 4-րդ ենթակետերը՝ հաշվի առնելով ՀՀ կառավարության 2010 թվականի դեկտեմբերի 30-ի N 1730-Ն որոշման 1-ին հավելվածի 9-րդ կետը:


	Առաջարկությունը չի ընդունվել, քանի որ նախագծի 1-ին կետի 2-րդ, 3-րդ և 4-րդ ենթակետերը համապատասխանում են ՀՀ կառավարության 2010 թվականի դեկտեմբերի 30-ի N 1730-Ն որոշման 1-ին հավելվածի 9-րդ կետի 1-ին, 3-րդ, 4-րդ, 8-րդ, 10-րդ, 19-րդ, 25-րդ, 26-րդ, 34-րդ, 35-րդ ենթակետերով սահմանված պահանջներին: 
	Նախագծում փոփոխություն չի կատարվել:

	ՀՀ ֆինանսների նախարարի տեղակալի`
17.02.2016թ.

թիվ 06/3-2/5752-16 գրություն

	Առաջարկում ենք Հայաստանի Հանրապետության կառավարության 2011 թվականի մայիսի 12-ի N 702-Ն որոշման վերնագրում «փոփոխություններ» բառից հետո լրացնել «և լրացում» բառերով, իսկ N3 հավելվածի N 4 ձևում «ՀՀ մաքսային օրենսգրքով նախատեսված «Տարանցիկ փոխադրում» և «Ժամանակավոր ներմուծում» մաքսային ռեժիմներով կամ» բառերը փոխարինել «Մաքսային կարգավորման մասին» ՀՀ օրենքով սահմանված «Մաքսային տարանցում» մաքսային ընթացակարգով կամ «Ժամանակավոր ներմուծում» մաքսային ընթացակարգով կամ Եվրասիական տնտեսական միության անդամ հանդիսացող պետություններից` ժամանակավորապես կամ» բառերով: 
	Առաջարկությունն ընդունվել է:
ՀՀ կենտրոնական բանկի առաջարկության հիման վրա նշված փոփոխությունները Նախագծից հանվել են Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին  ՀՀ օրենքի 6-րդ հոդվածի 2-րդ մասին հակասելու պատճառով:
Փոփոխությունը հնարավոր կլինի իրականացնել միայն նշված օրենքում փոփոխություն կատարելուց հետո:
	Նախագծում կատարվել է համապատասխան փոփոխություն:
Նախագծում փոփոխություն չի կատարվել:


	ՀՀ արդարադատության նախարարի առաջին տեղակալի`

12.03.2016թ.

թիվ 02/14/2679-16 գրություն
	      1. Նախագիծը համապատասխանում է Հայաստանի Հանրապետության Սահմանադրությանը:

2. Նախագիծը  համապատասխանում է հավասար  և ավելի բարձր իրավաբանական ուժ ունեցող իրավական այլ ակտերի դրույթներին:

3.  Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտում համապատասխան փոփոխություններ և լրացում կատարելու     անհրաժեշտությունն առկա է:


5.  Նախագծում անհրաժեշտ բոլոր հարցերը կարգավորված են:

6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված 

կարգի 9-րդ կետով նախատեսված որևէ կոռուպցիոն գործոն չի պարունակում:

       7. Օրենսդրական տեխնիկայի կանոնները  մասամբ պահպանված  չեն: Այսպես՝ 

1/ նախագծի նախաբանն անհրաժեշտ է խմբագրել «Իրավական ակտերի մասին» Հայաստանի Հանրապետության օրենքի 43-րդ հոդվածի 4-րդ մասի պահանջների  և նախագծի հիմնավորման համաձայն,  մասնավորապես՝ անհրաժեշտ է հղում կատարել այն հիմնական ակտին, որով ՀՀ կառավարությունը լիազորվել է ընդունելու հիշյալ նախագիծը: Խոսքը վերաբերում է «Սննդամթերքի անվտանգության պետական վերահսկողության մասին» Հայաստանի Հանրապետության  օրենքին:
  2/ Նախագծի 1-ին կետում «փոփոխությունները՝» բառից հետո անհրաժեշտ է լրացնել «և լրացումը» բառերը, քանի որ նախագծում կատարվում է նաև լրացում:

    8. Նախագիծն անհրաժեշտ է համապատասխանեցնել սույն եզրակացության 7-րդ կետին:


	7.

1/ Առաջարկությունը չի ընդունվել, քանի որ`

  Նախագծի նախաբանում հղում է կատարվել Պետական սահմանի մասին ՀՀ օրենքի 8-րդ հոդվածին, որի համաձայն` պետական սահմանի ռեժիմը որոշվում է այդ օրենքով, Հայաստանի Հանրապետության միջազգային պայմանագրերով, ինչպես նաև Հայաստանի Հանրապետության իրավական այլ ակտերով: Իրավական ակտերի մասին ՀՀ օրենքի 14-րդ հոդվածի 3-րդ մասի համաձայն` ՀՀ կառավարության որոշումներով կարգավորման է ենթակա օրենքով չկարգավորված ցանկացած հարաբերություն, եթե այդ հարաբերությունը ՀՀ Սահմանադրությամբ և ՀՀ օրենքով կամ ՀՀ Նախագահի հրամանագրով ու կարգադրությամբ չպետք է կարգավորվի իրավական այլ ակտերով: 
Իսկ Նախագծի հիմնավորման մեջ «Սննդամթերքի անվտանգության պետական վերահսկողության մասին» ՀՀ օրենքի 13-րդ հոդվածի 1-ին մասին հղումը վերաբերում է ՀՀ ԳՆ սննդամթերքի անվտանգության պետական ծառայության լիազորություններին, թե ինչու է ՀՀ գյուղատնտեսության նախարարությունը փոխարինվել ՀՀ ԳՆ սննդամթերքի անվտանգության պետական ծառայությամբ:
2/Առաջարկությունն ընդունվել է
	7.

1/Նախագծում փոփոխություն չի կատարվել:
2/ Նախագծում կատարվել է համապատասխան փոփոխություն:



	ՀՀ տրանսպորտի և կապի նախարարության աշխատակազմի ղեկավարի`

19.04.2016թ.

թիվ 09.1/16.1/4651-16 գրություն
	Առաջարկություններ չկան:
	
	

	ՀՀ կառավարության աշխատակազմի ֆինանսատնտեսագիտական վարչության եզրակացություն
	1.
նախագծի 1-ին կետի 2-րդ ենթակետը անհրաժեշտ է համապատասխանենցել Սննդամթերքի անվտանգության պետական վերահսկողության մասին ՀՀ օրենքի 2-րդ հոդվածի 1-ին մասին 3-րդ կետին,

2.
նախագծի 1-ին կետի 2-րդ, 3-րդ և 4-րդ ենթակետերից անհրաժեշտ է հանել և հիգիենիկ բառերը` հիմք ընդունելով Սննդամթերքի անվտանգության պետական վերահսկողության մասին ՀՀ օրենքի 2-րդ հոդվածի 1-ին մասի 21-րդ կետը,
3.
նախագիծը անհրաժեշտ է համաձայնեցնել ՀՀ Կենտրոնական բանկի, ՀՀ առողջապահության նախարարության և ՀՀ ԿԱ պետական եկամուտների կոմիտեի հետ:
	1.Առաջարկությունն ընդունվել է
2. Առաջարկությունը  ընդունվել է մասամբ, քանի որ Սննդամթերքի անվտանգության պետական վերահսկողության մասին» ՀՀ օրենքի 6-րդ հոդվածի 2-րդ մասով սահմանվում են  սննդամթերքի անվտանգության, անասնաբուժության և բուսասանիտարիայի ոլորտներում պետական վերահսողության ձևերը, այդ թվում՝ սահմանային պետական վերահսկողությունը: Նույն հոդվածի 3-րդ մասի 1-ին կետի համաձայն՝  սննդամթերքի անվտանգության ոլորտում պետական վերահսկողությունն իրականացվում է սննդամթերքի արտադրության, մշակման, վերամշակման, ներմուծման, արտահանման, տարանցիկ փոխադրման, տեղափոխման, պահման, պահպանման, իրացման (վաճառքի), ոչնչացման և օգտահանման փուլերին, ինչպես նաև ծառայությունների մատուցմանը, օգտագործվող տրանսպորտային միջոցներին, արտադրամասերին, պահեստային և այլ տարածքներին, սննդամթերքի հիգիենայի պայմաններին, այդ թվում` պատշաճ հիգիենայի գործելակերպին իրավական ակտերով ներկայացվող պահանջների և կանոնների պահպանման նկատմամբ:
3.Առաջարկությունն ընդունվել է
	1.Նախագծում կատարվել է համապատասխան փոփոխություն
2.Նախագծի 1-ին կետի 3-րդ և 4-րդ ենթակետերից հանվել են և հիգիենիկ բառերը:
3. Նախագիծը ներկայացվել է համաձայնեցման:

	ՀՀ ԿԱ պետական եկամուտների կոմիտեի նախագահի տեղակալի՝

17.05.2016թ.

թիվ 
06/3-2/15301-16 գրություն
	Առարկություններ և առաջարկություններ չկան:
	
	

	ՀՀ կենտրոնական բանկի նախագահի՝ 26.05.2016թ.

թիվ 15.1-07/000430-16 գրություն
	Նախագծի 1-ին կետի 5-րդ և 6-րդ ենթակետերով կատարվող փոփոխությունները հակասում են Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին  ՀՀ օրենքի 6-րդ հոդվածի 2-րդ մասին, քանի որ վերը նշված նորմը հստակ սահմանում է այն բացառությունները, որոնց ժամանակ ԱՊՊԱ պայմանագիր կարող է կնքվել առնվազն 10 օր ժամկետով:Հաշվի առնելով վերոգրյալը՝ առաջարկում ենք նախագծից հանել այդ փոփոխությունները:

Միևնույն ժամանակ առաջարկում ենք վերախմբագրել ՀՀ կառավարության 12.05.2011թվականի թիվ 702-Ն որոշման թիվ 3 հավելվածի թիվ 4 Ձևի վերջին պարբերությունը, քանի որ համաձայն Վարչական իրավախախտումների վերաբերյալ ՀՀ օրենսգրքի 1292 հոդվածի առանց ԱՊՊԱ պայմանագիր կնքելու ավտոտրանսպորտային միջոցը վարելու համար նախատեսված է տուգանք՝ 100.000 դրամ գումարի չափով, իսկ ԱՊՊԱ կտրոնը սահմանված տեղում չփակցնելու համար պատասխանատվության միջոց սահմանված չէ, ավելին նման պահանջը ուժը կորցրած է ճանաչվել: 
	Առաջարկությունն ընդունվել է:
Առաջարկությունն ընդունվել է:
	Նախագծի 1-ին կետի 5-րդ և 6-րդ ենթակետերը հանվել են:
Նախագծով ՀՀ կառավարության 2011 թվականի մայիսի 12-ի թիվ 702-Ն որոշման թիվ 3 հավելվածի թիվ 4 Ձևի վերջին պարբերությունը շարադրվել է նոր խմբագրությամբ Վարչական իրավախախտումների վերաբերյալ ՀՀ օրենսգրքի 1292 հոդվածին համապատասխան:

	ՀՀ առողջապահության նախարարի՝
11.05.2016թ.

թիվ ԱՄ/11.1/4969-16 գրություն
	Հարկ է նշել, որ համաձայն ՀՀ Սահմանադրության փոփոխությունների 6-րդ հոդվածի 1-ին մասի՝ «Պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով»:

«Սննդամթերքի անվտանգության մասին» ՀՀ օրենքին, ինչպես նաև ՀՀ կառավարության 08.10.2015թ. N 1147-Ն որոշմանը համապատասխան սննդամթերքի անվտանգության բնագավառում վերահսկողություն իրականացնող ՀՀ կառավարության լիազորած պետական մարմին է ճանաչվել ՀՀ ԳՆ սննդամթերքի անվտանգության պետական ծառայությունը:

Համաձայն «Սննդամթերքի անվտանգության պետական վերահսկողության մասին» ՀՀ օրենքի 13-րդ հոդվածի 1-ին մասի՝ «Սննդամթերքի, սննդամթերքի հետ անմիջական շփման մեջ գտնվող նյութերի, անասնաբուժական և բուսասանիտարական հսկման ենթակա ապրանքների, ինչպես նաև պեստիցիդների և ագրոքիմիկատների ներմուծման կամ արտահանման կամ վերաարտահանման կամ տարանցիկ փոխադրման գործընթացներում պետական վերահսկողությունն իրականացնում է լիազոր մարմինը իր կազմում գործող տարածքային ստորաբաժանումների (սահմանային հսկիչ կետերի և մարզային կենտրոնների) միջոցով»:

Համաձայն «Իրավական ակտերի մասին» ՀՀ օրենքի 86-րդ հոդվածի 1-ին մասի՝ «Իրավական ակտը մեկնաբանվում է դրանում պարունակվող բառերի և արտահայտությունների տառացի նշանակությամբ` հաշվի առնելով օրենքի պահանջները: Իրավական ակտի մեկնաբանությամբ չպետք է փոփոխվի դրա իմաստը»:

Ելնելով վերոնշյալից, ինչպես նաև տարաբնույթ մեկանաբանություններից խուսափելու նպատակով, առաջարկվում է Նախագծի 1-ին կետի 3-րդ և 4-րդ ենթակետերով խմբագրվող պարբերությունների «սանիտարահամաճարակային» բառը փոխարինել «պետական, այդ թվում» բառերով:
	Առաջարկությունը չի ընդունվել
 Հայաստանի Հանրապետության բնակչության սանիտարահամաճարակային անվտանգության ապահովման մասին ՀՀ օրենքի 13-րդ հոդվածի համաձայն՝ սննդամթերքի անվտանգության բնագավառում սանիտարահամաճարակային անվտանգության ապահովման և պետական վերահսկողության առանձնահատկությունները սահմանվում են «Սննդամթերքի անվտանգության մասին» և «Սննդամթերքի անվտանգության պետական վերահսկողության մասին» Հայաստանի Հանրապետության օրենքներով:
«Սննդամթերքի անվտանգության պետական վերահսկողության մասին» ՀՀ օրենքի 2-րդ հոդվածի 1-ին մասի  3-րդ կետի համաձայն՝ սահմանային պետական վերահսկողությունը վերահսկող լիազոր մարմնի կողմից Հայաստանի Հանրապետության պետական սահմանով իրավաբանական և ֆիզիկական անձանց, անհատ ձեռնարկատերերի կողմից ներմուծվող և արտահանվող (վերաարտահանվող) սննդամթերքի, Հայաստանի Հանրապետության կառավարության հաստատած ցանկով սահմանված սննդամթերքի հետ անմիջական շփման մեջ գտնվող նյութերի և սննդային ու կենսաբանական ակտիվ հավելումների, անասնաբուժական և բուսասանիտարական հսկման ենթակա ապրանքների Հայաստանի Հանրապետության օրենսդրությամբ սահմանված պահանջներին (արտահանման և վերաարտահանման դեպքերում` նաև ներմուծման երկրի սահմանած պահանջներին) համապատասխանությունը պարզելու և Հայաստանի Հանրապետության օրենսդրությամբ սահմանված դեպքերում և կարգով դրանց ներմուծմանը, արտահանմանը և տարանցիկ փոխադրմանն ուղղված վերահսկողական միջոցառումների համալիր, իսկ անհամապատասխանության դեպքում` կանխելուն ուղղված վերահսկողական միջոցառումների համալիր է:

 ՀՀ կառավարության 2014 թվականի հոկտեմբերի 30-ի 1229-Ն որոշմամբ սահմանված է սանիտարահամաճարակային հսկողության (վերահսկողության) ենթակա ապրանքները, որոնց մեջ  ընդգրկված են նաև սննդամթերքը, Հայաստանի Հանրապետության կառավարության հաստատած ցանկով սահմանված սննդամթերքի հետ անմիջական շփման մեջ գտնվող նյութերը:Հետևաբար սննդամթերքի և սննդամթերքի հետ անմիջական շփման մեջ գտնվող նյութերի ներմուծման և արտահանման ժամանակ իրականացվում է սանիտարահամաճարակային հսկողություն:
	Նախագծում փոփոխություն չի կատարվել:


